
Nagħti l-kunsens tiegħi.

(L.S.) GEORGE VELLA
President

6 ta’ Marzu, 2020

ATT Nru VI tal-2020

ATT li jemenda l-Att dwar l-Aġenzija għal Infrastruttura Malta,
Kap. 588. 

IL-PRESIDENT, bil-parir u l-kunsens tal-Kamra tad-Deputati,
imlaqqgħa f’dan il-Parlament, u bl-awtorità tal-istess, ħareġ b’liġi dan
li ġej:-

Titolu fil-qosor.

Kap. 588.

1. It-titolu fil-qosor ta' dan l-Att huwa l-Att tal-2020 li jemenda
l-Att dwar l-Aġenzija għal Infrastruttura Malta u għandu jinqara u
j inft iehem bħala ħaġa waħda mal-Att  dwar l-Aġenzija  għal
Infrastruttura Malta, hawnhekk iżjed ’il quddiem imsejjaħ "l-Att
prinċipali".

Emenda tal-
artikolu 3 tal-
Att prinċipali.

Kap 499.

2. L-artikolu 3 tal-Att prinċipali għandu jiġi emendat kif ġej:

(a)  minnufih wara t-tifsira "fornitur ta’ servizz
utilitarju" għandha tiżdied it-tifsira ġdida li ġejja:

" "infrastruttura marittima" tinkludi kwalunkwe
portijiet, piers, slipways, bankini, postijiet ta’ żbark, xtut,
mollijiet, baċiri, irmiġġi ta’ bastimenti, ilqugħ għall-baħar
u protezzjoni tal-kosta u xogħlijiet simili li jkunu fihom
jew imissu magħhom jew ma’ postijiet oħra bħalhom;"; u

(b)  minnufih wara t-tifsira "persuna konnessa" għandha
tiżdied it-tifsira ġdida li ġejja:

" " port" tfisser port skont id-dispożizzjonijiet tal-Att

dwar l-Awtorità għat-Trasport f’Malta;". 

Emenda tal-
artikolu 5 tal-
Att prinċipali.

3. Is-subartikolu (1) tal-artikolu 5 tal-Att prinċipali għandu jiġi
emendat kif ġej:

(a) fil-paragrafu (a) tiegħu minnufih wara l-kliem
"kostruzzjoni tat-toroq" għandhom jiżdiedu l-kliem "u
infrastruttura marittima" u minnufih wara l-kliem "tat-toroq"
għandhom jiżdiedu l-kliem "u marittima";

(b) fil-paragrafu (b) tiegħu minnufih wara l-kliem
"relatati mal-kostruzzjoni u l-infrastruttura tat-toroq"  għandhom
jiżdiedu l-kliem "u dik marittima"; u 

(ċ) fil-paragrafu (ċ) tiegħu minnufih wara l-kliem
"tirrenova kull triq" għandhom jiżdiedu l-kliem "u infrastruttura
marittima" u minnufih wara l-kliem "kwalunkwe triq" għandhom
jiżdiedu l-kliem "u infrastruttura marittima"; u minnufih wara
għandu jiżdied dan il-proviso ġdid li ġej:

"Iżda l-proprjetà u l-impriżi li huma tal-Awtorità
dwar it-Trasport ta' Malta, jew li huma tal-Gvern u huma
użati mill-imsemmija Awtorità u li fuqhom l-Aġenzija tkun
qed tagħmel ix-xogħlijiet imsemmija, jibqgħu assi tal-
Awtorità:".

Mgħoddi mill-Kamra tad-Deputati fis-Seduta Nru 305 tal-4 ta’
Marzu, 2020.

ANĠLU FARRUGIA
Speaker

RAYMOND SCICLUNA
Skrivan tal-Kamra tad-Deputati

